
Shri Narasimha Gadyam or Gadya Stuti

ஶ்ரீநரஸிம்ஹக³த்³யம் அத²வா ஶ்ரீநரஸிம்ஹக³த்³யஸ்துதி:

அத² த்⁴யாநம் -

ஸத்யஜ்ஞாநஸுக²ஸ்வரூபமமலம் க்ஷீராப்³தி⁴மத்⁴யே ஸ்தி²தம்
யோகா³ரூட⁴மதிப்ரஸந்நவத³நம் பூ⁴ஷாஸஹஸ்ரோஜ்வலம் ।

த்ர்யக்ஷம் சக்ரபிநாகஸ்நாப⁴யகராந்பி³ப்⁴ராணமர்கச்ச²விம்
ச²த்ரீபூ⁴தப²ணீந்த்³ரமிந்து³த⁴வளம் லக்ஷ்மீந்ரு’ஸிம்ஹம் ப⁴ஜே ॥

தே³வா: -
ப⁴க்திமாத்ரப்ரதீத !

நமஸ்தே நமஸ்தே !

அகி²லமுநிஜநநிவஹ !

விஹிதஸவநகத³நகர !

க²ரசபலசரிதப⁴யத³ !
ப³லவத³ஸுரபதிக்ரு’த விவித⁴பரிப⁴வப⁴யசகித !

நிஜபத³சலித நிகி²லமக²முக²விரஹக்ரு’ஶதரஜலஜப⁴வமுக²
ஸகலஸுரவரநிகர காருண்யாவிஷ்க்ரு’தசண்ட³ தி³வ்ய ந்ரு’ஸிம்ஹாவதார !

ஸ்பு²ரிதோத³க்³ரதாரத்⁴வநிபி⁴ந்நாம்ப³ரதார !

நிஜரணகரணரப⁴ஸசலிதரணத³ஸுரக³ணபடுபடஹவிகடரவ
பரிக³த சடுலப⁴டரவரணித பரிப⁴வகர த⁴ரணித⁴ர !

குலிஶக⁴ட்டநோத்³பூ⁴தத்⁴வநிக³ம்பீ⁴ராத்மக³ர்ஜிதநிர்ஜிதக⁴நாக⁴ந !

ஊர்ஜிதவிகடக³ர்ஜிதஸ்ரு’ஷ்டக²லதர்ஜித ஸத்³கு³ணக³ணோர்ஜித !

யோகி³ஜநார்ஜித !

ஸர்வமலவர்ஜித !

லக்ஷ்மீக⁴நகுசதடநிகடவிலுண்ட²ந விலக்³நகுங்கும
பங்கஶங்காகராருண மணிகிரணாநுரஞ்ஜிதவிக³த ஶஶாகலங்க
ஶஶாங்கபூர்ணமண்ட³லவ்ரு’த்த ஸ்தூ²லத⁴வளமுக்தாமணி
விக⁴ட்டிததி³வ்யமஹாஹார !

லலிததி³வ்யவிஹார !

விஹிததி³திஜப்ரஹார !

லீலாக்ரு’தஜக³த்³விஹார !

ஸம்ஸ்ரு’திது:³க²ஸமூஹாபஹார !

விஹிதத³நுஜாபஹார !

யுகா³ந்தபு⁴வநாபஹார !

அஶேஷப்ராணிக³ணவிஹித !

ஸுக்ரு’தது³ஷ்க்ரு’த !

ஸுதீ³ர்க⁴த³ண்ட³ப்⁴ராமித ப்³ரு’ஹத்காலசக்ரப்⁴ரமணக்ரு’திலப்³த⁴ப்ராரம்ப⁴ !
ஸ்தா²வரஜங்க³மாத்மகஸகலஜக³ஜ்ஜாலஜல தா⁴ரணஸமர்த²
ப்³ரஹ்மாண்ட³நாமதே⁴ய மஹாபிட²ரகரண ப்ரவீணகும்ப⁴கார !

நிரஸ்தஸர்வவிஸ்தார !

நிரஸ்தஷட்³பா⁴வவிகார !

விவித⁴ப்ரகார !

த்ரிபு⁴வநப்ரகார !

அநிரூபிதநிஜாகார !

நியதபி⁴க்ஷாதி³லப்³த⁴க³தரஸபரிமித போ⁴ஜ்யமாத்ரஸந்தோஷ !

ப³லவிஜித மத³மத³நநித்³ராதி³தோ³ஷஜநத⁴நஸ்நேஹலோபா⁴தி³
த்³ரு’ட⁴ப³ந்த⁴நச்சே²த³லப்³த⁴ஸௌக்²ய
ஸததக்ரு’தயோகா³ப்⁴யாஸநிர்மலாந்த:கரணயோகீ³ந்த்³ரக்ரு’தஸந்நிதா⁴ந !

த்ரிஜக³ந்நிதா⁴ந !

ஸகலப்ரதா⁴ந !

மாயாபிதா⁴ந !

ஸுஶுபா⁴பி⁴தா⁴ந !

மத³விகஸத³ஸுரப⁴டமகுட வநாநலநிப⁴நயந !

விலஸத³ஸிகவசபு⁴ஜக⁴நவநலவநநவருதி⁴ரக்ரமகல்பித
மீநஶஞ்சத்தரங்க³ஶைவாலமஹாஜலூகது³ஸ்தரபங்கஜலநிவஹகலித
மஹாஸுரப்ரு’தநாகமலிநீவிலோலநகேலிப்ரிய மத்தவாரண !

து³ஷ்டஜநமாரண !

ஶிஷ்டஜநதாரண !

நித்யஸுக²விசாரண !

ஸித்³த⁴ப³லகாரண !

ஸுது³ஷ்டாஸுரதா³ரண !

ஸத்³ரு’ஶீக்ரு’தாஞ்ஜந !

ஜநதோ³ஷப⁴ஞ்ஜந !

க⁴நசிந்நிரஞ்ஜந !

நிரந்தரக்ரு’தப⁴க்தவாஞ்ச²ந !

க³தஸர்வவாஞ்ச²ந !

விஶ்வநாடகஸூத்ரதா⁴ர !

அங்க்⁴ரிதூ⁴லிஜாதக²ஸிந்து⁴தா⁴ர !

மத்⁴வஸ்ரு’க்லுதசக்ரதா⁴ர !

ஜநிதகாம !

விக³தகாம !

ஸுரஜநகாம !

உத்³த்⁴ரு’தக்ஷம நிஶ்சலஜநஸத்க்ரியாக்ஷம !

ஸுரநதசரண !

த்⁴ரு’தரத²சரண !

விவித⁴ஸுரவிஹரண !

விக³தவிகார !

விகரண !

விபு³த⁴ஜநஶரண !

ஸததப்ரீத !

த்ரிகு³ணவ்யதீத !

ப்ரணதஜநவத்ஸல !

நமஸ்தே நமஸ்தே !

இதி ஶ்ரீந்ரு’ஸிம்ஹக³த்³யம் ஸம்பூர்ணம் ।
அத²வா
இதி ஶ்ரீந்ரு’ஸிம்ஹக³த்³யஸ்துதி:ஸமாப்தா ।

